
TRUPI GJYKUES II (“Trupi Gjykues”), në bazë të neneve 21(1), (2) dhe 4(c), (d)

dhe (f), dhe 40(2) të Ligjit nr. 05/L‑053 për Dhomat e Specializuara dhe Zyrën e

Prokurorit të Specializuar (“Ligji”) dhe rregullave 9(5)(a), 104(5), 107, 116, dhe 119

të Rregullores së Procedurës dhe të Provave para Dhomave të Specializuara të

Kosovës (“Rregullorja”), lëshon këtë vendim.

I. HISTORIKU PROCEDURAL

1. Më 25 janar 2023, Trupi Gjykues lëshoi urdhër ku miratoi disa procedura dhe

modalitete për të mundësuar zhvillimin e drejtë dhe të shpejtë të procesit gjyqësor

(“Urdhri mbi Zhvillimin e Gjykimit”).1 

2. Më 19 gusht 2025, Trupi Gjykues zhvilloi konferencën përgatitore për

Mbrojtjen ku Trupi Gjykues diskutoi aspekte të ndryshme me palët dhe

pjesëmarrësit në përputhje me rregullën 119(2)-(3).2 Në përfundim të konferencës

përgatitore për Mbrojtjen, Trupi Gjykues njoftoi se, mbështetur mbi parashtrimet

e palëve dhe të pjesëmarrësve, do të lëshonte një urdhër përmbledhës ku do të

caktonte afatet për dorëzimin e disa mocioneve, si dhe do të caktonte datën për

mbylljen e paraqitjes së provave prej Mbrojtjes.3 

II. DISPOZITAT LIGJORE PËRKATËSE 

3. Në bazë të nenit 40(2) të Ligjit, trupi gjykues mundëson që gjykimi të jetë i

drejtë dhe i shpejtë dhe që procesi të zhvillohet në pajtim  me Rregulloren, duke i

respektuar plotësisht të drejtat e të akuzuarve dhe duke i kushtuar kujdesin e

duhur mbrojtjes së viktimave dhe dëshmitarëve. Trupi gjykues mund të miratojë

procedura dhe modalitete që janë të nevojshme për të mundësuar zhvillimin e

1 F01226/A01, Trupi Gjykues, Shtojca 1 e Urdhrit mbi Zhvillimin e Gjykimit, 25 janar 2023. 
2 Transkripti i seancës, 19 gusht 2025, konfidencial, f. 26431-26471. 
3 Transkripti i seancës, 19 gusht 2025, konfidencial, f. 26471. 

drejtë dhe të shpejtë të procesit. Ai mund të japë udhëzime për zhvillimin e

procesit të drejtë dhe të paanshëm  dhe në pajtim me Rregulloren.

4. Në bazë të rregullës 116(1), trupi gjykues merr vazhdimisht të gjitha masat

dhe miraton procedurat e nevojshme për lehtësimin e kryerjes së drejtë e të shpejtë

të gjykimit. Pas këshillimit me palët, trupi gjykues përcakton një plan pune që

tregon detyrimet e palëve dhe cakton afate për plotësimin e këtyre detyrimeve.

5. Në bazë të rregullës 119(4), fjalia e dytë, Trupi gjykues cakton datën e

parashikuar për përfundimin e paraqitjes së provave prej Mbrojtjes sipas rregullës

131.

III. DISKUTIM 

A. PLANIFIKIMI I PARAQITJES SË PROVAVE TË MBROJTJES

1. Autorizimi sipas rregullës 107

6. Gjatë konferencës përgatitore për Mbrojtjen, Mbrojtja e Thaçit informoi

Trupin Gjykues se kishte nxjerrë identitetet e të gjithë dëshmitarëve, deklaratat e

shtatë dëshmitarëve,4 se atë javë priste të merrte autorizimin sipas rregullës 107

për deklaratën e një dëshmitari tjetër,5 dhe se nuk kishin përfunduar përmbledhjet

dhe/ose deklaratat e katër dëshmitarëve të tjerë.6 

7. Mbrojtja e Krasniqit informoi Trupin Gjykues se kishte nxjerrë të gjithë

informacionin që kërkohet sipas rregullës 119(2)(a).7 

4 Transkripti i seancës, 19 gusht 2025, konfidencial, f. 26432-26436.
5 Transkripti i seancës, 19 gusht 2025, konfidencial, f. 26432-26433, 26436; F03406/A02, Mbrojtja, Shtojca
2 e Parashtrimit të Mëtejshëm prej Mbrojtjes së Thaçit të Informacionit për Dëshmitarët, 18 gusht 2025,
konfidenciale, f. 40. 
6 Transkripti i seancës, 19 gusht 2025, konfidencial, f. 26433, 26436, 26454.
7 Transkripti i seancës, 19 gusht 2025, konfidencial, f. 26446. 

8. ZPS-ja kërkoi që Trupi Gjykues të caktonte afatet për detyrimet e nxjerrjes së

materialeve të mbetura prej Mbrojtjes,8 dhe theksoi se ZPS-së do t’i nevojitej një

muaj nga marrja e deklaratës e deri në ditën e dëshmisë së dëshmitarit.9 

9. Trupi Gjykues vëren se, që prej konferencës përgatitore për Mbrojtjen,

Mbrojtja e Thaçit ka nxjerrë deklaratën e 1DW-006-ës dhe deklaratën e nënshkruar

të 1DW-003-shit.10 Kjo do të thotë se Mbrojtja e Thaçit i ka nxjerrë të gjitha

përmbledhjet dhe deklaratat për bllokun e parë të dëshmitarëve,11 dhe në këtë fazë

nuk nevojitet urdhër tjetër.

10. Pasi shqyrtoi parashtrimet e palëve, Trupi Gjykues urdhëron Mbrojtjen e

Thaçit të dorëzojë përmbledhjet dhe/ose deklaratat për dëshmitarët e mbetur, sa

më shpejt që të jetë e mundur, por jo më vonë se tri javë para datës së parashikuar

për fillimin e dëshmisë së dëshmitarit përkatës. Mbrojtja e Thaçit duhet të

vazhdojë të ndërmarrë të gjithë hapat e nevojshëm për të siguruar që nxjerrja e

këtyre materialeve të kryhet sa më shpejt që të jetë e mundur.  

2. Mocionet për masa sipas rregullës 107

11. Mbrojtja e Thaçit njoftoi Trupin Gjykues se disa prej dhënësve të

informacionit kanë kërkuar masa sipas rregullës 107 dhe se do të dorëzojë kërkesat

përkatëse në lidhje me to në kohën e duhur.12

12. Mbrojtja e Krasniqit njoftoi Trupin Gjykues se, për momentin, nuk planifikon

të kërkojë masa sipas rregullës 107.13 

13. ZPS-ja propozoi që të caktohet një afat prej tri javësh për parashtrimin e

8 Transkripti i seancës, 19 gusht 2025, konfidencial, f. 26437.
9 Transkripti i seancës, 19 gusht 2025, konfidencial, f. 26437-26438.
10 Paketat 1753-1754 të materialeve të nxjerra . 
11 F03406/A02, Mbrojtja, Shtojca 2 e Parashtrimit të Mëtejshëm prej Mbrojtjes së Thaçit të Informacionit për

Dëshmitarët, 18 gusht 2025, konfidenciale. 
12 Transkripti i seancës, 19 gusht 2025, konfidencial, f. 26452-26453.
13 Transkripti i seancës, 19 gusht 2025, konfidencial, f. 26453.

kërkesave për masa sipas rregullës 107.14

14. Trupi Gjykues vëren se, që prej konferencës përgatitore për Mbrojtjen,

Mbrojtja e Thaçit ka dorëzuar një mocion në të cilin ka kërkuar masa sipas

rregullës 107 për një numër dëshmitarësh që janë planifikuar të dëshmojnë në

bllokun e parë të dëshmitarëve.15 Trupi Gjykues do t’i trajtojë këto kërkesa në

kohën e duhur dhe nuk nevojitet urdhër i mëtejshëm në këtë fazë lidhur me këta

dëshmitarë. 

15. Pasi ka shqyrtuar parashtrimet e palëve, Trupi Gjykues urdhëron Mbrojtjen e

Thaçit të dorëzojë mocionet e mbetura sipas rregullës 107, nëse do të ketë, të

paktën tri javë para datës së parashikuar për fillimin e dëshmisë së dëshmitarit

përkatës, si dhe të ndërmarrë të gjithë hapat e nevojshëm për të siguruar që këto

mocione të dorëzohen sa më shpejt që të jetë e mundur.

3. Mocionet sipas rregullave 153-155

16. Mbrojtja e Thaçit parashtroi se forma e dhënies së dëshmisë për të gjithë

dëshmitarët e saj, me përjashtim të një dëshmitari sipas rregullës 153, do të jetë

ose sipas rregullës 154 ose dëshmi gojore.16

17. Mbrojtja e Krasniqit parashtron se forma e dhënies së dëshmisë për

dëshmitarët e saj mbetet e pandryshuar, konkretisht dy dëshmitarë sipas rregullës

153, dy dëshmitarë sipas rregullës 154 dhe një dëshmitar sipas rregullës 155.17 

18. Në lidhje me mocionet sipas rregullave 153 dhe 155, siç u diskutua në

14 Transkripti i seancës, 19 gusht 2025, konfidencial, p. 26453.
15 F03424, Mbrojtja, Kërkesë e Mbrojtjes së Thaçit për Masa sipas Rregullës 107 për Dëshmitarët 1DW-003,

1DW‑004, 1DW-005 dhe 1DW-006, 27 gusht 2025, konfidenciale. 
16 Transkripti i seancës, 19 gusht 2025, konfidencial, f. 26444; F03406/A01, Mbrojtja, Shtojca 1 e

Parashtrimit të Mëtejshëm prej Mbrojtjes së Thaçit të Informacionit për Dëshmitarët, 18 gusht 2025,
konfidenciale, f. 1. 
17 Transkripti i seancës, 19 gusht 2025, konfidencial, f. 26444; F03358/A01, Mbrojtja, Shtojca 1 e

Parashtrimit prej Mbrojtjes së Krasniqit të Listës së Dëshmitarëve dhe Listës së Provave Materiale,

21 korrik 2025, konfidenciale, f. 1. 

konferencën përgatitore për Mbrojtjen,18 Trupi Gjykues urdhëron Mbrojtjen e

Thaçit dhe Mbrojtjen e Krasniqit të dorëzojnë të gjitha mocionet sipas rregullave

153 dhe 155 deri të mërkurën, 10 shtator 2025. 

19. Në lidhje me mocionet sipas rregullës 154, Trupi Gjykues gjithashtu rikujton

urdhrin për Mbrojtjen që të dorëzojë mocionet e mbetura sipas rregullës 154 pa

vonesë dhe të paktën tri javë para datës së parashikuar për fillimin e dëshmisë së

dëshmitarit përkatës.19 

4. Mocionet për Prova Jogojore

20. Mbrojtja e Thaçit dhe Mbrojtja e Krasniqit njoftuan se mocionet për pranimin

e provave jogojore planifikojnë t’i parashtrojnë në vijimësi.20 

21. Trupi Gjykues inkurajon Mbrojtjen që mocionet për pranimin e provave

jogojore t’i dorëzojë të grupuara sipas temës dhe në vijimësi, dhe sido që të jetë,

sa më shpejt që të jetë e mundur. Për të marrë vendim efektiv dhe në kohë lidhur

me këto mocione,  Trupi Gjykues urdhëron Mbrojtjen që deri të hënën, 15 shtator

2025, të dorëzojë një mocion përmbledhës për provat materiale të propozuara për

të cilat ZPS-ja nuk kundërshton pranimin e tyre. 

22. Gjithashtu, Trupi Gjykues vlerëson se është e nevojshme të caktojë një afat

deri kur duhet të dorëzohen mocionet e fundit për pranimin e provave jogojore.

Trupi Gjykues rikujton se ZPS-së iu dhanë dy javë pasi thirri dëshmitarin e fundit

që të dorëzonte mocionet e fundit për pranimin e provave jogojore.21 Në këtë rast

dhe duke mbajtur parasysh në veçanti se Mbrojtja planifikon të paraqesë një pjesë

të madhe të materialeve të saj përmes dëshmitarëve, dhe meqenëse numri i

18 Transkripti i seancës, 19 gusht 2025, f. 26449-26451. 
19 F03371, Trupi Gjykues, Urdhër i Mëtejshëm mbi Planifikimin e Paraqitjes së Provave të Mbrojtjes dhe Çështje

të lidhura me Të, 25 korrik 2025, para. 36, 42(c).
20 Transkripti i seancës, 19 gusht 2025, konfidencial, f. 26459.
21 Transkripti i seancës, 1 prill 2025, konfidencial, f. 26116-26118; F03121, Prokurorja e Specializuar,
Njoftim i Prokurorisë sipas Rregullës 129, 15 prill 2025, para. 1.

materialeve që do të paraqiten për pranim si prova jogojore nga Mbrojtja është më

i vogël në krahasim me ZPS-në, Trupi Gjykues vlerëson se një afat më i shkurtër

do të ishte i mjaftueshëm. Rrjedhimisht, Trupi Gjykues urdhëron Mbrojtjen e

Thaçit dhe Mbrojtjen e Krasniqit të dorëzojnë mocionet e fundit për pranimin e

provave jogojore, nëse do të kenë, jo më vonë se një javë pas përfundimit të

dëshmisë së dëshmitarit të fundit të thirrur prej ekipit përkatës të Mbrojtjes.

Sikurse është bërë me dije, për të siguruar përfundimin në kohë të procesit

gjyqësor, Mbrojtja e Thaçit dhe Mbrojtja e Krasniqit duhet të përpiqen t’i paraqesin

për pranim provat materiale të propozuara të tyre para këtij afati, nëse do të

munden. 

5. Urdhri mbi Zhvillimin e Gjykimit

23. Trupi Gjykues rikujton paragrafin 76(ii) të Urdhrit mbi Zhvillimin e Gjykimit

i cili përcakton se “Mbrojtja dhe Mbrojtja e Viktimave, brenda 7 ditësh pasi të kenë

marrë listën, bëjnë të ditur cilët dëshmitarë synojnë të marrin në pyetje dhe

kohëzgjatjen që nevojitet për marrjen në pyetje të secilit dëshmitar dhe

kundërshtimet ndaj pranimit të deklaratave të dëshmitarit/transkripteve të

intervistave dhe/ose provave materiale, që ZPS-ja propozon të paraqesë përmes

dëshmitarëve”. Trupi Gjykues është i mendimit se kjo rregull vlen mutatis

mutandis për këtë fazë të procesit.

24. Në përputhje me këtë, Trupi Gjykues urdhëron ZPS-në, Mbrojtjen e

Viktimave dhe ekipet e Mbrojtjes që nuk janë palë paraqitëse, të bëjnë njoftimet në

përputhje me paragrafin 76(ii) të Urdhrit mbi Zhvillimin e Gjykimit. Në qoftë se

palët dhe pjesëmarrësit i kanë dorëzuar vlerësimet kohore për pyetjet e tyre, Trupi

Gjykues i urdhëron, siç bëri edhe gjatë paraqitjes së provave prej ZPS-së,22 të

dorëzojnë përditësimet lidhur me këto vlerësime sa më shpejt që të jetë e mundur

22 Transkripti i seancës, 29 maj 2024, f. 16328, rreshti 9 deri në f. 16331, rreshti 11.

dhe jo më vonë se 24 orë para fillimit të dëshmisë së dëshmitarit përkatës. 

25. Duke mbajtur parasysh kërkesën e Mbrojtjes së Viktimave për zgjatjen e afatit

për dorëzimin e vlerësimit kohor për pyetjet e saj për një dëshmitar, si dhe

pajtimin e palëve,23 Mbrojtja e Viktimave, në rrethana të veçanta, përjashtohet nga

afati i lartpërmendur lidhur me këtë dëshmitar.

26. Trupi Gjykues rikujton më tej paragrafin 81 të Urdhrit për Zhvillimin e

Gjykimit, sipas të cilit “është përgjegjësi e palës paraqitëse të sigurojë që, kur një

dëshmitar përfundon dëshminë, dëshmitari tjetër të jetë gati të fillojë të

dëshmojë.” Pala paraqitëse duhet të njoftojë menjëherë Trupin Gjykues nëse dhe

kur nuk mund të jetë në gjendje të përmbushë këtë përgjegjësi.

27. Së fundi, Trupi Gjykues rikujton palët dhe pjesëmarrësit të respektojnë

plotësisht detyrimet lidhur me rendin e paraqitjes së provave sipas paragrafëve

79, 82 dhe 83 të Urdhrit për Zhvillimin e Gjykimit.

B. CAKTIMI I DATËS SË SYNUAR PËR MBYLLJEN E PARAQITJES SË PROVAVE PREJ MBROJTJES 

28. Në bazë të rregullës 119(4), Trupi Gjykues duhet të caktojë datën e synuar

për mbylljen e paraqitjes së provave prej Mbrojtjes në përputhje me rregullën 131. 

29. Mbrojtja e Thaҫit informoi Trupin Gjykues se mund të jetë në gjendje të

përfundojë pyetjet për dëshmitarët e vet deri në fund të tetorit 2025, ose më së voni

në fund të nëntorit 2025.24 Mbrojtja e Thaçit shtoi se, për aq sa është e mundur dhe

për t’i mundësuar fleksibilitet, do ishte e dobishme të mund të vijonte dhe në

nëntor.25  

30. Mbrojtja e Krasniqit informoi Trupin Gjykues se vlerëson se do t’i nevojitet

23 Transkripti i seancës, 19 gusht 2025, konfidencial, f. 26463-26464.
24 Transkripti i seancës, 19 gusht 2025, konfidencial, f. 26458, 26460-26461.
25 Transkripti i seancës, 19 gusht 2023, konfidencial, f. 26460. 

një javë për t’i marrë në pyetje dëshmitarët e vet sipas rregullës 154,26 por se nuk

mund të japë datën e saktë për mbylljen e paraqitjes së provave të saj, pasi kjo

varet nga data kur mund të fillojë me marrjen në pyetje të këtyre dëshmitarëve,

që, nga ana tjetër, varet nga paraqitja e provave prej Mbrojtjes së Thaҫit.27

31. Pasi shqyrtoi parashtrimet e palëve dhe të pjesëmarrësve, listat e

dëshmitarëve të Mbrojtjes së Thaҫit dhe Mbrojtjes së Krasniqit28 dhe vlerësimet

kohore për pyetjet prej palëve dhe pjesëmarrësve të tjerë,29 Trupi Gjykues cakton

si datë për mbylljen e paraqitjes së provave prej Mbrojtjes së Thaҫit dhe Mbrojtjes

së Krasniqi, të premten, 14 nëntor 2025, ose një javë pas përfundimit të dëshmisë

së dëshmitarit të fundit të Mbrojtjes, cilado që të jetë më herët. Trupi Gjykues

thekson se kjo datë është thjesht një vlerësim i Trupit Gjykues lidhur me

kohëzgjatjen e paraqitjes së provave prej Mbrojtjes dhe mund të afrohet apo

shtyhet, sipas nevojës.  

32. Trupi Gjykues gjithashtu thekson në këtë kontekst se disa prej vlerësimeve

kohore që janë dorëzuar për pyetjet e dëshmitarëve, në disa raste duken të

tepruara. Ndonëse palëve do t’u jepet koha e nevojshme për të pyetur në mënyrë

efektive dëshmitarët, Trupi Gjykues u rikujton palëve se duhet të përqendrohen

26 Transkripti i seancës, 19 gusht 2023, konfidencial, f. 26459.
27 Transkripti i seancës, 19 gusht 2023, konfidencial, f. 26459.
28 F03406/A01, Mbrojtja, Shtojca 1 e Parashtrimit të Mëtejshëm prej Mbrojtjes së Thaçit të Informacionit për

Dëshmitarët, 18 gusht 2025, konfidenciale, f. 1; F03358/A01, Mbrojtja, Shtojca 1 e Parashtrimit prej

Mbrojtjes së Krasniqit të Listës së Dëshmitarëve dhe Listës së Provave Materiale, 21 korrik 2025, konfidenciale,
f. 1. 
29 F03417/A01, Mbrojtja, Shtojca 1 e Përgjigjes së Mbrojtjes së Krasniqit ndaj Parashtrimit të Mëtejshëm prej

Mbrojtjes së Thaçit të Informacionit për Dëshmitarët, 26 gusht 2025, konfidenciale, f. 1; F03419/A01,
Mbrojtja, Shtojca 1 e Përgjigjes së Mbrojtjes së Thaçit ndaj Njoftimit të Mbrojtjes së Krasniqit sipas Paragrafit

74 të Urdhrit mbi Zhvillimin e Gjykimit (F03405), 26 gusht 2025, konfidenciale, f. 1; F03420/A01, Mbrojtja,
Shtojca 1 e Përgjigjes së Mbrojtjes së Veselit ndaj Njoftimeve të Mbrojtjes së Thaçit dhe Mbrojtjes së Krasniqit

(F03405 dhe F03406), 26 gusht 2025, konfidenciale, f. 1; F03422/A01, Mbrojta, Shtojca 1 e Përgjigjes së

Mbrojtjes së Selimit ndaj Njoftimeve të Mbrojtjes së Thaçit dhe Mbrojtjes së Krasniqit sipas Paragrafit 74 të

Urdhrit mbi Zhvillimin e Gjykimit (F03405 dhe F03406), 26 gusht 2025, konfidenciale, f. 2-3; F03421,
Mbrojtja e Viktimave, Njoftimi i Njëzetë i Mbrojtjes së Viktimave për Dëshirën për të Marrë në Pyetje një

Dëshmitar, 26 gusht 2025, konfidencial, f. 1; F03423/A01, Prokurorja e Specializuar, Shtojca 1 e

Parashtrimeve të Prokurorisë në lidhje me Njoftimet e Mbrojtjes së Thaçit dhe Mbrojtjes së Krasniqit për

Dëshmitarët (F03405 and F03406), 27 gusht 2025, konfidenciale, f. 2.

në aspekte që kanë relevancë për çështjen gjyqësore dhe që kontestohen prej

palëve, për të shmangur pyetjet përsëritëse. 

33. Trupi Gjykues gjithashtu bën me dije se, për të siguruar përfundimin në kohë

të kësaj çështje gjyqësore dhe duke mbajtur parasysh vlerësimet kohore të

paraqitura prej palëve për pyetjet e tyre, mund të jetë e nevojshme të ndryshohet

kalendari i seancave të këtij gjykimi duke shtuar javën e 6-9 tetorit 2025 si javë

shtesë për seanca gjyqësore. Para ndryshimit të kalendarit, Trupit Gjykues

fillimisht do të dëgjojë palët dhe pjesëmarrësit në lidhje me këtë pikë. Për

rrjedhojë, palët dhe pjesëmarrësit urdhërohen të informojnë Trupin Gjykues nëse

e kundërshtojnë këtë propozim, deri të enjten, 4 shtator 2025, në orën 16:00. 

C. DORËZIMI I DOSJEVE GJYQËSORE PËRFUNDIMTARE DHE DEKLARATAVE LIDHUR ME

NDIKIMIN E KRIMEVE TË PRETENDUARA MBI VIKTIMAT PJESËMARRËSE NË PROCES 

34. Trupi Gjykues vëren se ZPS-ja mund të kërkojë leje të paraqesë kundërprova

dhe Mbrojtja gjithashtu mund të kërkojë leje të paraqesë kundërprova, në bazë të

rregullës 127(2). Pa paragjykuar mundësinë e parashtrimit të kërkesave të tilla dhe

vendimin e Trupit Gjykues në lidhje me to, Trupi Gjykues informon palët dhe

pjesëmarrësit se duhet të përgatiten të dorëzojnë dosjet gjyqësore përfundimtare

dhe deklaratat lidhur me ndikimin e krimeve të pretenduara mbi viktimat

pjesëmarrëse në proces, para pushimit të Gjykatës që fillon të hënën, më 22

dhjetor 2025. Trupi Gjykues do të caktojë datën përfundimtare në lidhje me këtë

pasi të ketë vijuar më tej paraqitja e provave prej Mbrojtjes dhe pasi Trupi Gjykues

të ketë dëgjuar palët dhe pjesëmarrësit në lidhje më këtë dhe kërkesa të tjera në

bazë të rregullës 127(2).

IV. VENDIM 

35. Për arsyet e lartpërmendura, Trupi Gjykues:

a) URDHËRON Mbrojtjen e Thaçit të dorëzojë përmbledhjet dhe/ose

deklaratat e dëshmitarëve për dëshmitarët e mbetur, sapo që të jetë e

mundur, por jo më vonë se tri javë para datës së parashikuar për fillimin

e dëshmisë së dëshmitarit përkatës; 

b) URDHËRON Mbrojtjen e Thaçit të dorëzojë mocionet e mbetura sipas

rregullës 107, nëse ka, të paktën tri javë para datës së parashikuar për

fillimin e dëshmisë së dëshmitarit përkatës, si dhe të ndërmarrë të gjithë

hapat e nevojshëm për t’u siguruar që këto mocione të dorëzohen sa më

shpejt që të jetë e mundur;  

c) URDHËRON Mbrojtjen e Thaçit dhe Mbrojtjen e Krasniqit të dorëzojnë

të gjitha mocionet sipas rregullave 153 dhe 155, deri të mërkurën, 10

shtator 2025;

d) RIKUJTON se Mbrojtja e Thaçit dhe Mbrojtja e Krasniqit duhet të

dorëzojnë mocionet e mbetura sipas rregullës 154 pa vonesë dhe të

paktën tri javë para datës së parashikuar për fillimin e dëshmisë së

dëshmitarit përkatës;  

e) INKURAJON Mbrojtjen të dorëzojë mocionet për pranimin e provave

jogojore, të grupuara sipas temës, në vijimësi dhe, sido që të jetë, sa më

shpejt që të jetë e mundur; 

f) URDHËRON Mbrojtjen të dorëzojë një mocion përmbledhës për

pranimin e provave jogojore në lidhje me dokumentet për të cilat ZPS-ja

nuk kundërshton pranimin e tyre, deri të hënën, 15 shtator 2025; 

g) URDHËRON Mbrojtjen të dorëzojë mocionet e fundit për pranimin e

provave jogojore, nëse do të ketë, jo më vonë se një javë pas përfundimit

të dëshmisë së dëshmitarit të fundit të thirrur prej ekipit përkatës të

Mbrojtjes; 

h) URDHËRON ZPS-në, Mbrojtjen e Viktimave dhe ekipet e Mbrojtjes që

nuk janë palë paraqitëse, të bëjnë njoftimet në përputhje me paragrafin

76(ii) të Urdhrit për Zhvillimin e Gjykimit dhe të bëjnë përditësimet e

këtyre vlerësimeve sa më shpejt që të jetë e mundur dhe jo më vonë se 24

orë para fillimit të dëshmisë së dëshmitarit përkatës;

i) PËRJASHTON Mbrojtjen e Viktimave nga dorëzimi i vlerësimeve

kohore për pyetjet e saj për një dëshmitar; 

j) RIKUJTON paragrafin 81 të Urdhrit për Zhvillimin e Gjykimit;

k) U RIKUJTON palëve dhe pjesëmarrësve të përmbushin plotësisht

detyrimet e tyre sipas paragrafëve 79, 82 dhe 83 të Urdhrit për Zhvillimin

e Gjykimit;

l) CAKTON si datë paraprake për mbylljen e paraqitjes së provave prej

Mbrojtjes së Thaçit dhe Mbrojtjes së Krasniqit, të premten, 14 nëntor

2025, ose një javë pas përfundimit të dëshmisë së dëshmitarit të fundit,

cilado që të jetë më herët; 

m) URDHËRON palët dhe pjesëmarrësit të informojnë Trupin Gjykues, jo

më vonë se të enjten, 4 shtator 2025, në orën 16:00, nëse kanë

kundërshtime për zhvillimin e seancave gjyqësore në javën e 6-

9 tetorit 2025; dhe 

n) INFORMON palët dhe pjesëmarrësit se duhet të përgatiten të dorëzojnë

dosjet gjyqësore përfundimtare dhe deklaratat lidhur me ndikimin e

krimeve të pretenduara mbi viktimat pjesëmarrëse në proces, para

pushimit të Gjykatës që fillon të hënën, më 22 dhjetor 2025.

 ________/nënshkrimi/_________ 

Gjykatës Çarls L. Smith, III

Kryegjykatës

E martë, 2 shtator 2025

Në Hagë, Holandë.

